
Y Polisi

1. Pwrpas a Chwmpas

1.1.

1.2

1.3.

1.4.

1.5.

Darperir y ddogfen bolisi a gweithredu hon fel arweiniad i staff Llyfrgell Genedlaethol Cymru
(y Llyfrgell) pan fyddan nhw’n rhyngweithio ag unrhyw blant, pobl ifanc neu oedolion sy’n
agored i niwed sydd naill ai'n ymweld &’r Llyfrgell, neu'n rhan o weithgareddau sy'n
gysylltiedig a’r Llyfrgell. Ei phwrpas yw ennyn amgylchedd diogel a chroesawgar gan sicrhau
profiad cadarnhaol i'n holl ddefnyddwyr.

Mae’n amlinellu ein polisi ar gyfer diogelu plant, pobl ifanc ac oedolion sy'n agored i niwed
sydd yn defnyddio gwasanaethau'r Llyfrgell. Mae’n gwneud hyn trwy:

e Ddarparu prosesau cyson ar gyfer delio 8 materion diogelu posibl.

e Gosod safonau disgwyliedig cyffredinol ar gyfer staff wrth ddod i gysylltiad a phlant,
pobl ifanc ac oedolion sy'n agored i niwed.

e Darparu canllaw i staff sy'n croesawu plant i'r Llyfrgell fel rhan o ymweliadau wedi eu
trefnu, neu staff sydd yn cyflwyno gweithgareddau estyn allan, neu weithgareddau ar-
lein.

e Darparu arweiniad i staff wrth oruchwylio neu fynd gyda phlant sy'n ymgymryd a
phrofiad gwaith yn y Llyfrgell.

e Amlinellu'r hyn y dylai staff ei wneud os bydd datgeliad, digwyddiad neu honiad diogelu
yn digwydd.

e Nodi'r gweithdrefnau y dylai ein staff eu dilyn wrth gymryd a defnyddio delweddau
llonydd neu symudol neu recordiadau sain o blant a phobl ifanc.

e Hybu diogelwch a lles staff y Llyfrgell sy'n gweithio gyda phlant, pobl ifanc ac oedolion
sy'n agored i niwed.

Bydd y polisi hwn yn berthnasol i bob aelod o staff sy’n cael ei gyflogi gan y Llyfrgell, ei

gwirfoddolwyr a’i chontractwyr sy’'n gweithio ar y safle. Mae’n berthnasol i unrhyw
weithgareddau yn y Llyfrgell, gweithgareddau ar-lein, gweithgareddau estyn allan a
digwyddiadau mewn lleoliadau eraill.

Bydd y Llyfrgell wastad yn cyfeirio unrhyw faterion amddiffyn plant at yr asiantaethau

priodol. Os bydd achos yn codi y tybiwn y gall olygu y dygir achos troseddol, byddwn yn
cysylltu &'r heddlu.

Bydd y polisi hwn yn cael ei adolygu'n flynyddol a phan fydd newidiadau sylweddol mewn

deddfwriaeth a chanllawiau. Caiff y polisi ei adolygu gan y Person Diogelu Dynodedig (gweler
Adran 5: Cyfrifoldebau).

2 Datganiad

2.1

2.2

2.3

2.4

Mae’r Llyfrgell wedi ymrwymo i ddiogelu lles plant, pobl ifanc ac oedolion sy'n agored i
niwed sy'n ymweld a ni, neu'n ymgymryd ag unrhyw weithgaredd sy'n gysylltiedig a'r
Llyfrgell.

Mae'r Llyfrgell yn rhwym wrth ddyletswydd gyfreithiol a moesol i ddiogelu pob ymwelydd, ac
i sicrhau bod y lefelau uchaf o ofal yn cael ei ddarparu i'r rhai sydd fwyaf agored i niwed.
Mae'r Llyfrgell yn cydnabod bod rhai pobl ifanc ag elfennau agored i niwed ychwanegol a
bydd yn gweithio i sicrhau bod pob plentyn ac oedolyn sy'n agored i niwed yn cael yr un
amddiffyniad, er gwaethaf unrhyw rwystrau y gallent eu hwynebu.

Mae'r Llyfrgell yn 'Adeilad Cyhoeddus' sydd & mynediad agored i bawb. Felly, mae angen
cefnogaeth ar ein staff a gwybodaeth i weithredu ein datganiad polisi yn effeithiol.



2.5

2.6

2.7

2.8

2.9

2.10

Mae lles plant, pobl ifanc ac oedolion agored i niwed o'r pwys mwyaf ac mae gan bawb yr
hawl i gael eu hamddiffyn rhag camdriniaeth waeth beth fo’u hoed, gallu, rhywedd, hil,
crefydd neu gred, neu rywioldeb. Mae mwy o fanylion ynghylch sut rydym yn hyrwyddo
cydraddoldeb ac amrywedd ar ein gwefan: https://www.llyfrgell.cymru/am-ligc/amdanom-
ni/llywodraethiant/cydraddoldeb-ac-amrywedd

Bydd pob honiad neu amheuaeth o gamdriniaeth yn cael ei gymryd o ddifri a bydd yr ymateb
yn briodol ac yn ddi-oed.

Byddwn yn sicrhau bod pob aelod o staff, contractiwr a gwirfoddolwr yn deall ystyr
ymddygiad priodol a sut i ymateb yn briodol, ac yn deall bod cyfrifoldeb arnynt i adrodd am
bryderon i'r man priodol.

Trwy gymhwyso polisi a gweithredu, mae'r Llyfrgell yn hyrwyddo diogelwch a lles pob
plentyn, person ifanc ac oedolyn sy'n agored i niwed, er mwyn eu galluogi i gymryd rhan
mewn unrhyw weithgaredd Llyfrgell mewn amgylchedd pleserus, diogel a chynhwysol.
Wrth weithio mewn partneriaeth a sefydliadau eraill neu mewn lleoliadau eraill, bydd
gweithdrefnau diogelu'r Llyfrgell bob amser yn cael eu defnyddio, ni waeth ym mha leoliad
neu ba bartneriaid eraill sy’'n cyfranogi.

Mewn rhai achosion, gall y Llyfrgell anghytuno & phenderfyniad a wnaed ynghylch pryder
diogelu wrth weithio mewn partneriaeth a sefydliadau eraill neu mewn lleoliadau eraill.
Dylid mynd i’r afael & methiant i ddatrys anghytundebau gan ddefnyddio protocol y Bwrdd
Diogelu Rhanbarthol ar gyfer Datrys Pryderon a Gwahaniaethau Proffesiynol.

3 Diffiniadau

3.1

3.2

3.4

3.5

Gall plentyn fod yn unrhyw berson ifanc sydd heb gael eu pen-blwydd yn 18 oed eto.

Gall oedolyn sydd yn agored i niwed fod yn berson 18 oed a hyn sydd angen, neu a allai fod
angen, gwasanaethau gofal cymunedol oherwydd:

e anabledd dysgu neu gorfforol;

e materion iechyd meddwl;

e nam ary synhwyrau;

e eu bodyn gaeth i sylwedd neu alcohol;

e oedran neu salwch ac yn methu a gofalu amdanynt eu hunain; neu

¢ na allant amddiffyn eu hunain rhag niwed sylweddol neu ecsbloetio difrifol.

Gellir diffinio cam-drin mewn sawl ffordd. Ceir rhagor o wybodaeth am wahanol fathau o
gam-drin yn Atodiad 1: Mathau o gam-drin a diffiniadau.

Gallai ffynonellau cam-drin posibl gynnwys:

e camdriniaeth gan aelodau'r cyhoedd;

e camdriniaeth gan staff y Llyfrgell;

e camdriniaeth gan briod, partner neu blentyn;

e camdriniaeth gan rieni;

e hunan-niweidio; neu

e gam-drin cyfoedion neu fwlio. Mae plant yn agored i gael eu cam-drin gan eu cyfoedion
a dylid bob amser ystyried cam-drin o'r fath mor ddifrifol &’r hyn a wneir gan oedolyn.
Ni ddylid diystyru cam-drin cyfoedion fel ymddygiad arferol rhwng pobl ifanc.


https://www.llyfrgell.cymru/am-llgc/amdanom-ni/llywodraethiant/cydraddoldeb-ac-amrywedd
https://www.llyfrgell.cymru/am-llgc/amdanom-ni/llywodraethiant/cydraddoldeb-ac-amrywedd

3.6

Mae Gweithdrefnau Diogelu Cymru ar gyfer plant ac oedolion sydd mewn perygl o gael eu
cam-drin a’u hesgeuluso yn disgrifio arwyddion a dangosyddion posibl o esgeulustod a
cham-drin yn yr adran Arwyddion o Gamdriniaeth, Esgeulustod a Niwed Posib Mewn
Plentyn.

4 Deddfwriaeth

4.1

4.2.

4.3

4.4

4.5

Mae Deddf Plant (1989) yn dyrannu dyletswyddau i awdurdodau lleol, llysoedd, rhieni, ac
asiantaethau eraill yn y Deyrnas Unedig, i sicrhau bod plant yn cael eu diogelu a bod eu lles
yn cael ei hybu.

Mae Deddf Gwasanaethau Cymdeithasol a Llesiant (Cymru) 2014, a ddaeth i rym ym mis
Ebrill 2016, yn gosod y fframwaith cyfreithiol ar gyfer darpariaeth y Gwasanaethau
Cymdeithasol yng Nghymru. Mae Byrddau Lleol Diogelu Plant yn cydlynu ac yn sicrhau
effeithiolrwydd y gwaith o amddiffyn a hybu lles plant.

Mae Gweithdrefnau Diogelu Cymru yn manylu ar rolau a chyfrifoldebau hanfodol
ymarferwyr i sicrhau eu bod yn diogelu plant ac oedolion sydd mewn perygl o gael eu cam-
drin a’u hesgeuluso. Gellir dod o hyd iddynt ar-lein neu fel rhan o ap ar gyfer dyfeisiau
Android ac Apple: https://diogelu.cymru/cy/

Mae Confensiwn y Cenhedloedd Unedig ar Hawliau'r Plentyn (CCUHP) yn sail i'n holl waith.
Dyma’r datganiad mwyaf cyflawn o hawliau plant erioed a dyma’r cytundeb hawliau dynol
rhyngwladol sydd wedi’i gadarnhau fwyaf mewn hanes.

Mae'r Gwasanaeth Datgelu a Gwahardd yn cynorthwyo cyflogwyr i wneud penderfyniadau
recriwtio mwy diogel ac atal unigolion amhriodol rhag gweithio gyda grwpiau sy’n agored i
niwed, gan gynnwys plant, pobl ifanc neu oedolion agored i niwed.

5 Cyfrifoldebau

5.1

5.2

53

Uned Adnoddau Dynol y Llyfrgell sydd yn gyfrifol am y gweithdrefnau gweinyddol ynghylch
recriwtio a dethol staff a'u sefydlu, ac am gynghori ynghylch unrhyw gamau disgyblu.

Bydd rheolwyr llinell yn monitro'r polisi hwn ar waith ac yn cymryd camau priodol pe bai'n
cael ei dorri o fewn eu maes cyfrifoldeb nhw.

Y Person Diogelu Dynodedig sy’n gyfrifol am oruchwylio’r polisi hwn, ac am weithredu’r
camau isod pe bai datgeliad, digwyddiad neu honiad diogelu yn digwydd:

e asesu gwybodaeth yn brydlon ac yn ofalus, gan ofyn am eglurhad pellach neu ragor o
wybodaeth am y mater fel y bo'n briodol;

e ymgynghori ag asiantaeth amddiffyn plant statudol yn y man cyntaf, fel yr adran
gwasanaethau cymdeithasol lleol, Bwrdd lechyd Lleol, neu linell gymorth yr NSPCC er
mwyn pwyso a mesur unrhyw amheuon neu ansicrwydd am y pryderon;

o cyfeirio'r mater yn ffurfiol at asiantaeth amddiffyn plant statudol neu'r heddlu.


https://diogelu.cymru/cy/chi-i/chi-i-cp/c1p-p2/
https://diogelu.cymru/cy/chi-i/chi-i-cp/c1p-p2/

5.4

5.5

5.6

5.7

5.8

5.9

5.10

Ceir disgrifiad manwl o r6l y Person Diogelu Dynodedig yn Atodiad 2: Y Person Diogelu
Dynodedig.

Mae gan y Llyfrgell hefyd Ddirprwy Berson Diogelu Dynodedig.

Os na fydd y Person Diogelu Dynodedig neu’r Dirprwy Berson Diogelu Dynodedig ar gael,
dylid cyfeirio materion at Bennaeth Shifft y Llyfrgell. Gellir cael rota shifft a manylion cyswilit
penaethiaid shifft yn yr Ystafell Reoli ar estyniad 532. Mae copiau electronig hefyd ar
SharePoint a Mewnrwyd LIGC.

Trwy gydol y ddogfen hon cyfeirir at y Person Diogelu Dynodedig, y Dirprwy Berson Diogelu
Dynodedig a Phennaeth Shifft y Llyfrgell fel Y Tim Diogelu.

Mae manylion cyswllt y Person Diogelu Dynodedig, y Dirprwy Berson Diogelu Dynodedig ac
aelodau o rota Pennaeth Shifft y Llyfrgell i'w gweld yn Atodiad 3: Tim Diogelu Llyfrgell
Genedlaethol Cymru.

Mae pob aelod o staff yn gyfrifol am gynnal safonau ymddygiad priodol a chofnodi unrhyw
achosion sy’n mynd yn groes i’r ymddygiad disgwyliedig. Dylid dweud wrth y Person Diogelu
Dynodedig neu aelod o’r Tim Diogelu am unrhyw bryderon neu amheuon rhesymol.

Nid swyddogaeth staff y Llyfrgell yw penderfynu a oes camdriniaeth wedi digwydd ai peidio.
Gwaith yr adran gwasanaethau cymdeithasol sydd & chyfrifoldeb cyfreithiol, neu'r heddlu,
yw hynny. Mae gan yr NSPCC bwerau i ymchwilio i bryderon ym maes amddiffyn plant hefyd.

Mae enw a theitl swydd yr uwch arweinydd enwebedig sy’n cefnogi’r Person Diogelu
Dynodedig a’r tim diogelu hefyd i'w gweld yn Atodiad 3: Tim Diogelu Llyfrgell Genedlaethol
Cymru.

Gweithredu

6 Cod ymddygiad ar gyfer staff y Llyfrgell

6.1

Dylech wneud y canlynol:

e 0soes plentyn, person ifanc neu oedolyn sy’n agored i niwed yn edrych fel pe bai mewn
gofid, ewch atynt a gofyn a oes angen eich help arnynt;

e gofynnwch am gymorth cydweithiwr neu oruchwylydd Ile bo hynny'n briodol;

e byddwch yn ymwybodol o'r peryglon posibl ac unrhyw sefyllfaoedd amheus;

e cadwch lygad am blant, pobl ifanc neu oedolion sy’n agored i niwed sy’n ymddangos fel
petaent ar eu pennau eu hunain a rhowch wybod i’'r Ystafell Reoli ar Estyniad 532 am
unrhyw berson coll fel y gallant gysylltu ag aelod o’r Tim Diogelu;

e cadwch unrhyw berson coll mewn man cyhoeddus a gweladwy;

e byddwch yn broffesiynol bob amser;

e heriwch unrhyw ymwelwyr yr ydych yn eu gweld yn tynnu delweddau neu recordiadau
o blant, heblaw am eu plant eu hunain, a gofynnwch iddynt stopio oni bai bod ganddynt
ganiatad y rhiant neu'r ysgol i wneud;



6.2

6.3

6.4

rhowch wybod i’r Person Diogelu Dynodedig neu aelod o’r Tim Diogelu am unrhyw
honiad neu amheuaeth o gamdriniaeth neu ymddygiad amhriodol ar unwaith.

Ni ddylech wneud y canlynol ar unrhyw amod:

Oni

chwarae gemau corfforol neu afreolus;

atal neu ddal unrhyw berson yn 6l yn gorfforol, heblaw bod amgylchiadau arbennig (e.e.
er mwyn atal anafi eraill, niwed i eiddo neu i'r casgliadau, neu er mwyn atal lladrad) a
hyd yn oed bryd hynny, defnyddiwch cyn lleied o rym a phosibl;

gwneud sylwadau awgrymog o rywiol i unrhyw ymwelydd, neu ddefnyddio iaith
anweddus neu ymosodol;

ymosod ar unrhyw ymwelydd yn gorfforol neu eu cam-drin, neu gyffwrdd a neb mewn
ffordd amhriodol na chaniatau i hynny ddigwydd;

gwneud unrhyw beth o natur bersonol ar ran plant os oes modd iddynt wneud y peth
eu hunain neu os gall rhiant / arweinydd ei wneud ar eu rhan;

rhannu gwybodaeth bersonol gan gynnwys cyfeiriadau e-bost, manylion cyfrifon
cyfryngau cymdeithasol na rhif ffon ag unrhyw blentyn na pherson ifanc;

bai bod argyfwng, rydym yn argymell yn gryf na ddylai staff wneud y canlynol:

mynd i'r ty bach gyda phlentyn oni bai bod oedolyn arall (gan gynnwys rhiant, athro neu
arweinydd grwp) yn bresennol neu yn rhoi caniatad i chi wneud hynny.

treulio amser gyda phlentyn, person ifanc neu oedolyn sy’n agored i niwed sydd ar eu
pen eu hunain. Os ydych chi ar ben eich hun gyda phlentyn, person ifanc neu oedolyn
sy’n agored i niwed, gwnewch yn siwr fod eraill yn gallu eich gweld yn glir. Dylech osgoi
bod ar ben eich hun mewn cerbyd gyda phlant, pobl ifanc ac oedolion sy’n agored i
niwed lle bynnag y bo hynny’n bosibl, er mae’n bosibl na fydd hyn bob amser yn
ymarferol, e.e. wrth hebrwng pobl ifanc ar brofiad gwaith.

Disgwylir i staff gadw at y safonau ymddygiad hyn bob amser wrth ymwneud gyda phlant,
pobl ifanc neu oedolion sy’n agored i niwed yn y Llyfrgell, mewn gweithgareddau estyn allan,
neu mewn gweithgareddau ar-lein

7 Os oes amheuaeth neu achos honedig o gam-drin.

Rhaid i aelod o staff sy'n amau bod plentyn, person ifanc neu oedolyn sy’n agored i niwed wedi cael
ei gam-drin ddilyn y drefn isod.

7.1

7.2

Mae dyletswydd ar holl staff y Llyfrgell i roi gwybod am blentyn, person ifanc neu oedolyn
sydd mewn perygl o gael ei gam-drin, ei esgeuluso neu ei niweidio. Mae Gweithdrefnau
Diogelu Cymru yn datgan “Os oes gan unrhyw berson wybodaeth, pryderon neu’n amau bod
plentyn yn dioddef, wedi dioddef neu’n debygol o wynebu risg o niwed, mae’n gyfrifoldeb
arno i sicrhau ei fod yn cyfeirio’r pryderon at y gwasanaethau cymdeithasol neu’r heddlu
sydd & dyletswyddau a phwerau statudol i wneud ymholiadau ac ymyrryd pan fo angen.”

Ni ellir gwarantu cyfrinachedd yr aelod o staff na'r plentyn, person ifanc neu oedolyn sy’n
agored i niwed mewn sefylifa o'r fath, er bydd rheolau’r Llyfrgell ar ddiogelu data sensitif yn
berthnasol. Fel y nodir isod, dim ond ar sail angen y dylai unrhyw wybodaeth a gesglir wrth
weithio gyda phlant neu deuluoedd gael ei rhannu.



7.3

7.4

7.5

7.6

7.7

7.8

7.9

7.10

7.11

Dylai aelod o staff adrodd ar unwaith i Berson Diogelu Dynodedig neu aelod o’r Tim Diogelu
yn yr achosion canlynol:

e maent yn amau bod plentyn, person ifanc neu oedolyn sy’n agored i niwed wedi cael ei
gam-drin neu mewn perygl o gael ei gam-drin;

e maent yn derbyn gwybodaeth am gamdriniaeth;

e maent yn cael cwyn gan aelod o'r cyhoedd am faterion amddiffyn plant, pobl ifanc ac
oedolion sy’n agored i niwed yn y Llyfrgell;

e 0s bydd honiad uniongyrchol yn eu herbyn.

Bydd y Person Diogelu Dynodedig neu aelod o’r Tim Diogelu yn cynnal asesiad cychwynnol
ac yn cymryd pa gamau bynnag sy'n ofynnol ar unwaith i amddiffyn y plentyn, person ifanc
neu oedolyn sydd mewn perygl. Gall hyn gynnwys rhoi gwybod i'r awdurdodau priodol ar
unwaith neu'n hwyrach.

Rhaid i'r aelod o staff beidio ag ymchwilio i'r mater eu hunain mewn unrhyw fodd.

Os oes gan aelod o staff neu wirfoddolwr honiad uniongyrchol yn eu herbyn, cant eu symud
o'r dyletswyddau hynny nes bod y mater wedi'i ymchwilio yn unol a Pholisi a Gweithdrefn
Disgyblu'r Llyfrgell. Bydd yr aelod o staff yn cael cynnig cefnogaeth ac yn cael eu hannog i
gysylltu & swyddog undeb llafur os ydynt yn aelod o undeb.

Os yw'r honiad yn ymwneud ag aelod arall o staff, bydd y Rheolwr Adnoddau Dynol yn
cychwyn ymchwiliad, yn unol a Pholisi a Gweithdrefn Disgyblu'r Llyfrgell.

Os bydd aelod o staff y Llyfrgell yn credu nad oes gan y Llyfrgell weithdrefnau diogelu clir i’'w
dilyn, yn poeni na fydd eu pryder yn cael ei drin yn briodol neu’n cael ei guddio, neu’n poeni
am gael eu trin yn annheg, gallant gysylltu a Llinell Gymorth Chwythu’r Chwiban yr NSPCC ar
0800 028 0285 neu help@nspcc.org.uk.

Os yw'r honiad yn ymwneud ag ymwelydd neu aelod o'r cyhoedd, bydd y Swyddog Diogelu
Dynodedig neu aelod o’r Tim Diogelu yn ystyried a oes sail resymol dros wahardd yr
ymwelydd rhag dod i’r Llyfrgell nes y gellir cynnal ymchwiliad priodol. Mewn rhai achosion,
gall cyfranogiad uniongyrchol yr heddlu fod yn briodol neu'n angenrheidiol.

Os yw’r plentyn, person ifanc neu oedolyn sy'n agored i niwed dan sylw yn rhan o grwp wedi
ei drefnu, bydd y Swyddog Diogelu Dynodedig neu aelod o’r Tim Diogelu yn hysbysu
arweinydd dynodedig y grwp ac yn gwneud pob ymdrech i gytuno ar gamau gweithredu
priodol.

Os yw'r plentyn, person ifanc neu oedolyn sy'n agored i niwed dan sylw gydag aelod o'r teulu
neu oedolyn cyfrifol arall, bydd y Swyddog Diogelu Dynodedig neu aelod o’r Tim Diogelu yn
ymgynghori &’r unigolyn hwn ac yn gwneud pob ymdrech i gytuno ar gamau gweithredu
priodol, oni bai mai'r person hwnnw yw testun y datgeliad. Yn yr amgylchiadau hyn bydd yr
heddlu a / neu'r Gwasanaethau Cymdeithasol yn cael gwybod.


mailto:help@nspcc.org.uk

7.12

Crynhoir y Broses Dyletswydd i Adrodd isod.

Rwy’n ymwybodol o blentyn a allai fod mewn perygl o niwed.
Pa dystiolaeth sydd gennyf: datgeliad; wedi sylwi ar rywbeth; gwybodaeth?

A oes angen i mi weithredu ar unwaith i sicrhau diogelwch?
A ddylwn i gael cymorth meddygol brys?

A oes angen hysbysu'r heddlu ar unwaith bod trosedd bosibl wedi'i chyflawni?

OES NAC OES

Gweithredwch ar unwaith. Ffoniwch y Dylech wrando, cefnogi, cofnodi ac adrodd.
gwasanaethau brys ar 999. Cysylltwch a Pherson Diogelu Dynodedig LIGC

8 Os bydd datgeliad diogelu.

8.1

Os yw aelod o staff yn cael gwybod gan blentyn, person ifanc neu oedolyn sy’n agored i
niwed eu bod nhw neu blentyn, person ifanc neu oedolyn arall yn cael eu cam-drin, dylent:

Wrando yn weithredol ar y plentyn, person ifanc neu'r oedolyn a gadael iddynt wybod y
bydd yr hyn a ddwedir yn cael ei gymryd o ddifri.

Annog y plentyn i Ddweud, Egluro a Disgrifio’r pryder neu’r digwyddiad.

Eu hannog i siarad, ond nid eu cymell na gofyn cwestiynau arweiniol.

Gadael i'r plentyn, person ifanc neu'r oedolyn siarad yn Gymraeg os ydynt yn teimlo'n
fwy cyfforddus yn gwneud hynny. Os na all yr aelod o staff ddilyn y sgwrs yn Gymraeg,
dylai egluro hyn a chynnig cael cydweithiwr arall sy’n gallu gwneud hynny.

Peidio a thorri ar draws pan maent yn cofio digwyddiadau.

Peidio a gwneud iddynt ailadrodd eu hanes o’r hyn ddigwyddodd.

Esbonio pa gamau y mae'n rhaid eu cymryd mewn ffordd sy'n briodol i oedran a
dealltwriaeth y plentyn neu'r oedolyn.

Tynnu eu sylw at y ffaith na allant addo cadw'r hyn a ddwedwyd yn gyfrinach gan fod
angen rhoi gwybod amdano, ac nad bradychu ymddiriedaeth yw adrodd pryderon.
Ysgrifennu'r hyn a ddwedwyd wrthynt, gan ddefnyddio union eiriau'r plentyn, person
ifanc neu'r oedolyn os yw’n bosibl.

Nodi'r dyddiad, yr amser, y lle a'r bobl a oedd yn bresennol pan wnaed y datgeliad.
Adrodd pryderon i’r Person Diogelu Dynodedig neu aelod o’r Tim Diogelu ar unwaith.
Lle bo modd, dylai staff ddefnyddio Atodiad 4 Ffurflen Adrodd a Chofnodi Digwyddiad i
gofnodi digwyddiadau.

Cysylltu a'r gwasanaethau brys os oes angen diogelu person ifanc ar unwaith.



8.2 Diagram llif delio & datgeliad.

Camau i'w cymryd ar unwaith gan aelod o staff

Asesu lefel y risg: Gwerthuswch ddifrifoldeb y pryder. Penderfynwch a yw'r plentyn mewn perygl
uniongyrchol neu a oes angen unrhyw gamau brys i sicrhau eu diogelwch. Os yw’r mater yn un
brys oherwydd bod plentyn mewn perygl uniongyrchol ffoniwch 999.

Dogfennu’r pryder: Cofnodwch holl fanylion y pryder diogelu, gan gynnwys dyddiadau,
amseroedd, lleoliadau, ac unrhyw unigolion dan sylw neu yr effeithir arnynt. Gwnewch yn siwr
eich bod yn cadw cyfrinachedd ac yn trin y wybodaeth yn ddiogel.

Ymgynghori a Pherson Diogelu Dynodedig, y Dirprwy neu Bennaeth Shifft y Llyfrgell. Rhannwch yr
holl wybodaeth berthnasol a cheisiwch eu harweiniad ar y camau nesaf.

Camau Dilynol i'w cymryd gyda'r Person Diogelu Dynodedig

Rhoi gwybod i'r awdurdodau lleol: Os yw'r pryder yn ymwneud & pherygl uniongyrchol neu os
yw'r Person Diogelu Dynodedig yn cynghori, cysylltwch a'r heddlu. Dilynwch eu cyfarwyddiadau a
rhowch yr holl fanylion angenrheidiol iddynt.

Cyfathrebu a rhieni neu warcheidwaid: Bydd aelod o’r tim diogelu yn hysbysu rhieni neu
warcheidwaid y plentyn am y pryder diogelu. Dim ond ar 6l gwneud yn siwr nad yw hyn yn rhoi’r
plentyn mewn perygl pellach o niwed y gwneir hyn.

Camau dilynol ac adolygiad: Bydd y Person Diogelu Dynodedig / Llyfrgell yn monitro'r sefylifa yn
barhaus ac yn darparu unrhyw ddiweddariadau angenrheidiol i'r awdurdodau perthnasol.

Mae fersiwn symlach o’r diagram cyntaf ar ffurf poster i'w weld yn Atodiad 5: Delio G datgeliad,
digwyddiad diogelu neu amheuaeth o gam-drin.

9 Storio a rhannu gwybodaeth diogelu

9.1 Mae'n ofynnol i'r Llyfrgell gadw cofnodion am unrhyw bryderon diogelu. Mae cofnodion
cywir a chyfredol o bryderon diogelu yn hanfodol am nifer o resymau:

e Gallant helpu i nodi pryderon yn gynnar.

e Gallant helpu i nodi patrymau pryder.

e Gallant alluogi'r Llyfrgell i gofnodi materion sy'n ymddangos yn fychan er mwyn creu
darlun mwy cyflawn o'r hyn y gall person fod yn ei brofi.

e Maent yn helpu i fonitro a rheoli arferion diogelu, gan gynnwys gwneud penderfyniadau,
camau gweithredu a gymerwyd a strategaethau cyt(n ar y cyd ag asiantaethau eraill.

e Gallant ddarparu tystiolaeth i gefnogi camau gweithredu o fewn y sefydliad ac wrth
weithio gydag asiantaethau allanol.



9.2

9.3

9.4

9.5

e Gallant gefnogi'r Llyfrgell i ddangos y camau a gymerwyd i leihau effaith niwed.
e Gallant ddarparu dilyniant pan fydd staff neu wirfoddolwyr yn newid neu pan na fyddant
ar gael.

Mathau o Wybodaeth a gedwir

Ffurflen adrodd: Atodiad 4: Ffurflen Adrodd a Chofnodi Digwyddiad - mae'r ffurflen hon at
ddefnydd mewnol yn y Llyfrgell a gellir ei defnyddio i gofnodi gwybodaeth berthnasol
ynghylch materion diogelu. Gellir ei rhannu a sefydliadau eraill, e.e. yr Heddlu neu CYSUR
(Bwrdd Diogelu Canolbarth a Gorllewin Cymru).

MAREF: Ffurflen Adrodd Aml-Asiantaeth Canolbarth a Gorllewin Cymru. Dylai’r ffurflen hon
gael ei defnyddio gan y Person Diogelu Dynodedig neu aelod o’r Tim Diogelu ar gyfer
adroddiadau am bryderon diogelu a cheisiadau am wasanaeth cymorth.

Ffeil achos diogelu: Ffeil achos diogelu yw cofnod y Person Diogelu Dynodedig o unrhyw
benderfyniadau, camau gweithredu neu wybodaeth sy'n ymwneud a'r pryder. Gallai hyn fod
yn ffeil bapur neu'n ffeil electronig.

Er mwyn cadw plant ac oedolion yn ddiogel, mae angen rhannu gwybodaeth fel y gellir
gwneud penderfyniadau ynghylch sut i'w hamddiffyn. Mae rhannu gwybodaeth yn rhan
bwysig o ddiogelu. Os yw'r wybodaeth yn gyfrinachol, ond bod pryder diogelu, caniateir
rhannu gwybodaeth o fewn a rhwng sefydliadau.

Lle bynnag y bo modd, byddwn bob amser yn ceisio caniatad y sawl sy’n ymwneud a’r
pryder. Byddwn yn agored ac yn onest gyda'r person ynghylch pam, beth, sut a gyda phwy y
bydd eu gwybodaeth yn cael ei rhannu. Er enghraifft, a ydym yn cyfeirio’r mater oherwydd
ein bod yn meddwl! eu bod mewn perygl o niwed neu a ydych yn rhoi gwybod i bobl er
gwybodaeth yn unig. Os bydd y Llyfrgell yn penderfynu rhannu gwybodaeth ar 6l i’'r person
wrthod caniatad, byddwn yn esbonio iddo pam ein bod wedi gwneud y penderfyniad i rannu
heb ei ganiatad.

Nid yw GDPR y DU yn dweud pa mor hir y dylem gadw data personol. Mae canllawiau’r
NSPCC yn datgan:

Yn 61 egwyddorion Diogelu Data, dylai cofnodion sy’n cynnwys gwybodaeth bersonol fod:

e ynddigonol, yn berthnasol a heb fod yn ormodol at y diben(ion) y'u cedwir ar eu cyfer

e yn gywir ac yn gyfredol

e yn cael eu cadw gyhyd ag y bo angen yn unig (Swyddfa’r Comisiynydd Gwybodaeth,
2021).

Dylai eich sefydliad:

e wybod y rheswm pam eich bod yn cadw cofnodion am blant a/neu oedolion (er
enghraifft, oherwydd eu bod yn ymwneud & phryderon amddiffyn plant)

e asesu am ba mor hir mae angen i chi gadw'r cofnodion

e bod d chynllun ar gyfer sut a phryd y bydd y cofnodion yn cael eu dinistrio.

Bydd yr holl wybodaeth a gedwir gan y Llyfrgell am faterion diogelu yn cael ei dinistrio 5
mlynedd ar 6l y digwyddiad oni bai bod rheswm diogelu dilys dros gadw cofnodion am
gyfnod hwy.


https://learning.nspcc.org.uk/media/3325/child-protection-records-retention-and-storage-guidelines-september-2023.pdf
https://learning.nspcc.org.uk/media/3325/child-protection-records-retention-and-storage-guidelines-september-2023.pdf

10 Plentyn, person ifanc neu oedolyn sy’n agored i niwed sydd ar goll

10.1

10.2

10.3

10.4

10.5

10.6

Os dywedir wrthych fod plentyn, person ifanc neu oedolyn sy’n agored i niwed sy’n ymweld
a’r Llyfrgell, ond nad yw’n rhan o ymweliad ffurfiol, ar goll, rhowch wybod i’'r Ystafell Reoli ar
Estyniad 532 ar unwaith a lle bo’n bosibl cysylltwch a’r Person Diogelu Dynodedig, gan roi
cymaint o’r manylion canlynol & phosib:

e enw'r plentyn, person ifanc neu oedolyn sy'n agored i niwed,

e oedrany plentyn, person ifanc neu oedolyn sy'n agored i niwed,

e cyfeiriad y plentyn, person ifanc neu oedolyn agored i niwed / enw'r ysgol neu'r coleg,

e disgrifiad corfforol o'r plentyn, person ifanc neu oedolyn sy'n agored i niwed (taldra, lliw
gwallt, dillad ac ati),

e ble a phryd y gwelwyd y plentyn, y person ifanc neu'r oedolyn sy’n agored i niwed
ddiwethaf,

Os yw'r plentyn, person ifanc neu oedolyn sy'n agored i niwed sydd ar goll wedi dod i'r
Llyfrgell fel rhan o ymweliad ffurfiol e.e. gweithgaredd y Gwasanaeth Addysg, rhowch wybod
i staff y gwasanaeth hwnnw.

Pan fydd staff diogelwch y Llyfrgell yn derbyn gwybodaeth bod plentyn, person ifanc, neu
oedolyn sy’n agored i niwed ar goll byddant yn:

e cylchredeg enw, disgrifiad a gwybodaeth am ble gafodd y person coll ei weld ddiwethaf
ar y radio diogelwch.

e chwilio system Teledu Cylch Cyfyng y Llyfrgell, gan gychwyn yny lle olaf y cafodd y
person coll ei weld.

Os nad yw'r plentyn, person ifanc neu oedolyn sy'n agored i niwed yn dod i'r golwg ar 0l
chwilio'n drwyadl, bydd y Person Diogelu Dynodedig neu aelod o’r Tim Diogelu yn cysylltu &’r
Heddlu.

Os yw'r plentyn, person ifanc neu oedolyn sy'n agored i niwed eu hunain yn nodi eu bod ar
goll i aelod o staff, dylai’r aelod o staff ddilyn y weithdrefn uchod ac aros gyda'r plentyn,
person ifanc neu oedolyn sy'n agored i niwed nes bod rhywun sy’n eu hadnabod yn dod i'w
casglu, neu y gellir eu trosglwyddo i drefnwyr digwyddiad neu'r heddlu.

Os yw aelod o staff ar eu pen eu hunain gyda'r plentyn, person ifanc neu oedolyn sy'n
agored i niwed, dylent sicrhau eu bod mewn man cyhoeddus lle gellir eu gweld a'u clywed.

11 Delweddau, ffilmiau a recordiadau sain

111

11.2

11

Os yw aelod o staff yn dymuno defnyddio delwedd lonydd neu symudol neu recordiad sain o
blentyn neu berson ifanc, dylent yn gyntaf gael caniatad rhiant neu warcheidwad y plentyn
neu berson ifanc trwy ofyn iddynt lenwi ffurflen gydsynio. Mae gan Wasanaeth Addysg y
Llyfrgell gopiau o ffurflenni cydsyniad ar gyfer plant a phobl ifanc.

Os yw'r plentyn neu’r person ifanc yn ymweld fel rhan o ysgol neu grwp, yna dylai’r Llyfrgell
wneud gwiriad gyda'r ysgol neu'r grwp i sicrhau ei bod wedi cael caniatad y rhiant neu'r
gwarcheidwad i'r ddelwedd, ffilm neu'r recordiad sain gael ei ddefnyddio gan y Llyfrgell.



11.3  Mae Gwasanaeth Addysg y Llyfrgell yn cadw casgliad canolog o ddelweddau, ffilmiau neu
recordiadau sain o blant a phobl ifanc.

11.4  Mae canllawiau ar gyfer storio delweddau, ffilmiau neu recordiadau sain o blant a phobl
ifanc, a chadw ffurflenni cydsyniad, yn rhan o brosesau GDPR y Llyfrgell
https://www.llyfrgell.cymru/am-llgc/amdanom-ni/llywodraethiant/rheolaeth-
gwybodaeth/rheoliad-cyffredinol-gwarchod-data

11.5  Os na cheir ffurflen gydsynio, yna bydd unrhyw ddelweddau neu recordiadau sain a gymerir
o'r plentyn yn cael eu dinistrio neu eu dileu.

12 Arddangosfeydd

12.1  Gall rhai arddangosfeydd sydd yn y Llyfrgell, mewn lleoliadau allanol, neu ar-lein, gynnwys
delweddau, testun, neu eitemau sgrin a sain sydd yn cael eu hystyried yn amhriodol ac
anaddas i blant a phobl ifanc.

12.2  Ystyr cynnwys amhriodol neu anaddas yw unrhyw beth sydd yn cynnwys gwybodaeth neu
ddelweddau a allai achosi gofid i blentyn neu berson ifanc, er enghraifft:

o Delweddau llonydd neu symudol rywiol eu natur, iaith rywiol neu ddelweddau o bobl
noeth;

e laith anaddas;

e Delweddau neu eitemau graffig eraill sy’n cynnwys trais, neu ddisgrifiadau o drais,
creulondeb neu ymddygiad treisgar.

12.3  Os oes cynnwys sy’n cael ei ystyried yn amhriodol neu’n anaddas i blant a phobl ifanc mewn
arddangosfa, bydd arwyddion amlwg yn nodi hyn er mwyn rhybuddio defnyddwyr;

12.4  Os yw’r arddangosfa yn un ffisegol, bydd Tim Arddangosfeydd y Llyfrgell, neu guraduron yr
arddangosfa os yw’n cael ei churadu gan aelod arall o staff y Llyfrgell, yn gyfrifol am dynnu
sylw at hynny;

12.5 Os oes gan arddangosfa ar-lein gynnwys sy’n cael ei ystyried yn amhriodol ac anaddas i blant
a phobl ifanc, bydd y person sy’n gyfrifol am ei threfnu hefyd yn gyfrifol am dynnu sylw at
hynny;

12.6  Gall arwyddion sy’n rhybuddio’r cyhoedd am gynnwys sy’n cael ei ystyried yn amhriodol

neu’n anaddas i blant a phobl ifanc fod yn arwyddion y tu allan i'r arddangosfa, yn
arwyddion ar dudalen we’r arddangosfa, neu’n rhybudd mewn deunydd marchnata.


https://www.llyfrgell.cymru/am-llgc/amdanom-ni/llywodraethiant/rheolaeth-gwybodaeth/rheoliad-cyffredinol-gwarchod-data
https://www.llyfrgell.cymru/am-llgc/amdanom-ni/llywodraethiant/rheolaeth-gwybodaeth/rheoliad-cyffredinol-gwarchod-data

13 Dolenni a manylion cyswllt perthnasol

CYSUR: Bwrdd Diogelu Canolbarth a Gorllewin Cymru: Os ydych yn pryderu am ddiogelwch neu les
plentyn, neu angen cyngor ar fater diogelu: Canolfan Gyswllt: 01545 574000 / E-bost: contact-
socservs@ceredigion.gov.uk / Tu allan i Oriau Swyddfa: Tim Dyletswydd Argyfwng: 0300 4563554,

Childline: Rhif ffon: 0800 1111 (gall plant ofyn am wasanaeth Cymraeg).
Llinell Gymorth yr NSPCC: 0808 800 5000.

Gweithdrefnau Diogelu Cymru: https://diogelu.cymru/cy/.

NSPCC: https://www.nspcc.org.uk/about-us/what-we-do/wales/cymru/

Heddlu Dyfed-Powys: https://www.dyfed-powys.police.uk/cy-GB/cysylltu-a-ni/af/cysylltu-a-ni-
beta/cysylltu-a-ni/

Atodiad 1: Mathau o gam-drin a diffiniadau

Cam-drin corfforol yw pan fydd rhywun yn brifo neu'n niweidio plentyn neu berson agored i niwed
yn fwriadol. Mae’n cynnwys taro a dwylo neu wrthrychau, slapio a dyrnu, cicio, ysgwyd, taflu,
gwenwyno, llosgi, a sgaldio, brathu a chrafu, torri esgyrn neu foddi. Mae’n bwysig cofio bod cam-
drin corfforol yn unrhyw ffordd o achosi niwed corfforol yn fwriadol i blentyn neu berson agored i
niwed. Mae hefyd yn cynnwys creu symptomau salwch ffug neu achosi i blentyn fynd yn sal.

Cam-drin rhywiol yw pan fydd plentyn neu berson agored i niwed yn cael eu gorfodi, eu twyllo, neu
eu defnyddio i gyflawni gweithgareddau rhywiol. Efallai nad ydynt yn deall mai cam-drin yw’r hyn
sy’n digwydd neu ei fod yn anghywir i'r cam driniwr wneud hyn iddynt. Efallai eu bod yn ofni dweud
wrth rywun neu’n ymddwyn fel pe bai hyn yn arferol iddynt ei brofi. Gall cam-drin rhywiol ddigwydd
yn unrhyw le a gall ddigwydd wyneb yn wyneb neu ar-lein. Nid yw byth yn fai plentyn eu bod wedi
cael eu cam-drin yn rhywiol, ac mae’n bwysig gwneud yn siwr bod plant yn gwybod hyn.

Mae camfanteisio’n rhywiol ar blant yn fath o gam-drin rhywiol. Mae’n digwydd pan fydd plentyn
neu berson ifanc yn cael eu gorfodi, eu defnyddio neu eu twyllo i gyflawni gweithgaredd rhywiol yn
gyfnewid am bethau y gall fod eu hangen arnynt neu eu heisiau fel anrhegion, cyffuriau, arian,
statws a chysur. Mae plant a phobl ifanc yn aml yn cael eu twyllo i gredu eu bod mewn perthynas
gariadus a chydsyniol felly gall y gweithgaredd rhywiol ymddangos yn gydsyniol. Gelwir hyn yn
baratoi i bwrpas rhyw ac mae'n fath o gamdriniaeth. Efallai eu bod yn ymddiried yn eu camdriniwr a
ddim yn deall eu bod yn cael eu cam-drin. Nid yw camfanteisio’n rhywiol ar blant bob amser yn
cynnwys cyswllt corfforol a gall ddigwydd hefyd drwy ddefnyddio technoleg.

Mae bwlio yn ymddygiad bwriadol sy'n brifo rhywun arall. Mae’n cynnwys galw enwau, taro, gwthio,
lledaenu sion, bygwth, neu danseilio rhywun.

Mae seiberfwlio yn fwlio sy’n digwydd ar-lein. Yn wahanol i fwlio all-lein, gall bwlio ar-lein ddilyn 'y
plentyn neu berson agored i niwed ble bynnag maent yn mynd, trwy rwydweithiau cymdeithasol,
gemau, a ffon symudol. Gall person gael ei fwlio ar-lein ac all-lein ar yr un pryd.

Masnachu plant yw pan fydd plant a phobl ifanc yn cael eu twyllo, eu gorfodi, neu eu perswadio i
adael eu cartrefi ac yn cael eu symud neu eu cludo ac yna eu hecsbloetio, eu gorfodi i weithio neu eu
gwerthu. Mae plant yn cael eu masnachu am bob math o resymau a all gynnwys camfanteisio’n
rhywiol arnynt, twyll budd-daliadau, priodas dan orfod, caethwasiaeth ddomestig, llafur gorfodol
mewn ffatrioedd neu amaethyddiaeth, neu gyflawni troseddau.

Cam-fanteisio troseddol yw cam-drin plant lle mae plant a phobl ifanc yn cael eu defnyddio a'u
gorfodi i gyflawni troseddau. Nid yw’n anghyfreithlon i berson ifanc fod mewn gang — mae yna
wahanol fathau o gangiau ac nid yw pob gang yn droseddol nac yn beryglus. Fodd bynnag, gall
aelodaeth o gangiau fod yn gysylltiedig a8 gweithgaredd anghyfreithlon, yn enwedig gangiau
troseddol cyfundrefnol sy'n ymwneud @ masnachu mewn pobl, delio cyffuriau a throseddau treisgar.

Mae cam-drin domestig yn unrhyw fath o ymddygiad sy’n rheoli, yn bwlio, yn fygythiol neu’n
dreisgar rhwng pobl sydd mewn perthynas, neu sydd wedi bod mewn perthynas. Gall hefyd
ddigwydd rhwng oedolion sy'n gysylltiedig a'i gilydd. Gall niweidio plant a phobl ifanc yn ddifrifol, ac
mae profi cam-drin domestig yn gam-drin plant.

Cam-drin emosiynol yw unrhyw fath o gamdriniaeth sy’n cynnwys cam-drin plentyn yn emosiynol yn
barhaus. Fe'i gelwir weithiai’n gam-drin seicolegol. Gall cam-drin emosiynol gynnwys ceisio codi ofn,
bychanu, ynysu neu anwybyddu plentyn yn fwriadol. Mae’n aml yn rhan o fathau eraill o
gamdriniaeth, sy’n golygu y gall fod yn anodd gweld yr arwyddion neu ddweud y gwahaniaeth, er y
gall ddigwydd ar ei ben ei hun hefyd.

Mae anffurfio organau cenhedlu benywod (FGM) yn cynnwys yr holl driniaethau sy’n cynnwys
tynnu organau cenhedlu benywod allanol yn rhannol neu’n gyfan gwbl, neu anaf arall i organau
cenhedlu benywod am resymau anfeddygol. Nid oes gan yr arfer unrhyw fanteision iechyd i ferched
a menywod. Mae FGM yn fath o gam-drin plant. Mae’n beryglus ac yn drosedd yn y DU.

Mae paratoi i bwrpas rhyw yn digwydd pan fydd rhywun yn meithrin perthynas, ymddiriedaeth a
chysylltiad emosiynol a phlentyn neu berson ifanc fel y gallant eu trin, eu hecsbloetio a’'u cam-drin.
Gall plant a phobl ifanc sy'n cael eu paratoi i bwrpas rhyw gael eu cam-drin yn rhywiol, eu
hecsbloetio, neu eu masnachu. Gall unrhyw un baratoi rhywun i bwrpas rhyw, waeth beth fo'u
hoedran, rhyw neu hil. Gall ddigwydd dros gyfnod byr neu hir - o wythnosau i flynyddoedd. Gall y
rhai sy’n paratoi rhywun i bwrpas rhyw hefyd feithrin perthynas a theulu neu ffrindiau’r person ifanc
i wneud iddynt ymddangos yn ddibynadwy neu’n awdurdodol.

Esgeulustod yw’r methiant parhaus i ddiwallu anghenion sylfaenol plentyn a’r math mwyaf cyffredin
0 gam-drin plant. Gall plentyn gael ei adael yn llwglyd neu'n fudr, neu heb ddillad priodol, lloches,
goruchwyliaeth neu ofal iechyd. Gall hyn roi plant a phobl ifanc mewn perygl. A gall hefyd gael
effeithiau hirdymor ar eu lles corfforol a meddyliol.

Cam-drin ar-lein yw unrhyw fath o gamdriniaeth sy’n digwydd ar y rhyngrwyd. Gall ddigwydd ar
draws unrhyw ddyfais sydd wedi'i chysylltu a'r we, fel cyfrifiaduron, tabledi a ffonau symudol. A gall
ddigwydd yn unrhyw le ar-lein, gan gynnwys ar gyfryngau cymdeithasol, mewn negeseuon testun ac
apiau negeseuon, trwy e-byst neu sgyrsiau ar-lein, mewn gemau ar-lein a gwefannau ffrydio byw.
Gall plant fod mewn perygl o gael eu cam-drin ar-lein gan bobl maent yn eu hadnabod neu gan
ddieithriaid. Gall fod yn rhan o gamdriniaeth arall sy’n digwydd all-lein, fel bwlio neu baratoi i
bwrpas rhyw. Neu efallai mai dim ond ar-lein y bydd y cam-drin yn digwydd.

Atodiad 2: Y Person Diogelu Dynodedig

Bydd y Person Diogelu Dynodedig yn arwain ar y canlynol:

1.

16

Datblygu a gweithredu polisiau a gweithdrefnau diogelu: creu canllawiau a phrotocolau er
mwyn atal ac ymateb i niwed neu gamdriniaeth bosibl. Bydd y Person Diogelu Dynodedig yn
sicrhau bod y polisiau hyn yn gyfredol ac yn unol & gofynion cyfreithiol.

Hyfforddiant a chodi ymwybyddiaeth: hwyluso sesiynau hyfforddi ymwybyddiaeth diogelu
cyffredinol i bob aelod o staff a rhanddeiliaid perthnasol a rhoi'r wybodaeth a'r sgiliau
angenrheidiol iddynt nodi ac ymateb i risgiau neu bryderon posibl. Bydd y Person Diogelu
Dynodedig hefyd yn cyflwyno hyfforddiant manylach ar sut i ymateb i ddatgeliadau diogelu i'r
rhai ar rota Pennaeth Shifft y Llyfrgell.

Adrodd am ddigwyddiadau ac ymchwilio iddynt: adrodd am ddigwyddiadau neu bryderon yn
ymwneud a diogelu pan fyddant yn codi, ac ymchwilio'n brydlon iddynt. Bydd y Person Diogelu
Dynodedig yn sicrhau bod digwyddiadau'n cael eu hasesu'n drylwyr, eu dogfennu, a bod camau
priodol yn cael eu cymryd i fynd i'r afael a'r sefyllfa.

Cydweithio a chydlynu: gweithio'n agos gyda thimau mewnol, asiantaethau allanol ac
awdurdodau i sicrhau cydweithio a chydlynu effeithiol mewn ymdrechion diogelu. Gall hyn
gynnwys y Person Diogelu Dynodedig yn rhannu gwybodaeth, cyfeirio achosion, a chymryd rhan
mewn cyfarfodydd neu fentrau aml-asiantaeth.

Cefnogaeth ac eiriolaeth: darparu cefnogaeth ac eiriolaeth i unigolion a allai fod wedi cael niwed
neu gamdriniaeth. Bydd y Person Diogelu Dynodedig yn cynnig arweiniad, adnoddau, ac
atgyfeiriadau at wasanaethau cymorth priodol i sicrhau lles y rhai yr effeithir arnynt. Byddant
hefyd yn cefnogi staff sy'n ymwneud ag ymdrin & phryderon diogelu.



Atodiad 3: Tim Diogelu Llyfrgell Genedlaethol Cymru
Person Diogelu Dynodedig:
Owen Llywelyn

E-bost: owen.llywelyn@llyfrgell.cymru

Symudol: 07596 551596

Rhif LIGC: 01970 632528

Dirprwy Berson Diogelu Dynodedig:
Rhodri Morgan

E-bost: rhodri.morgan@Ilyfrgell.cymru

Rhif LIGC: 01970 632913

Penaethiaid Shifft LIGC

Mae’r rhestr bresennol o Benaethiaid Sifftiau a’u manylion cyswllt i'w gweld yn Ystafell Reoli’r
Llyfrgell ar Estyniad 532 neu ar Fewnrwyd LIGC.

Arweinyddiaeth Strategol

Yr uwch arweinydd enwebedig sy’n cefnogi’'r tim diogelu yw Rhian Gibson, Cyfarwyddwr Cyfathrebu,
Ymgysylltu a Phartneriaethau.

Atodiad 4: Ffurflen Adrodd a Chofnodi Digwyddiad

Defnyddir y ffurflen hon i gofnodi pryder am ddigwyddiad diogelu. Mae’n cael ei llenwi gan y sawl
sy’n adrodd am y digwyddiad diogelu a’i rhoi i’r Person Diogelu Dynodedig, Dirprwy neu Bennaeth
Shifft y Llyfrgell er mwyn cadw cofnod mewnol o’r digwyddiad. Mewn rhai achosion bydd angen
llenwi ffurflen MARF (CYSUR - Ffurflen Adroddiad Aml-Asiantaeth Canolbarth a Gorllewin Cymru)
a'i hanfon at swyddogion Bwrdd Amddiffyn Plant Gorllewin a Chanolbarth Cymru.

Mae’r sawl sy’n llenwi’r ffurflen hon yn cofio:
Os yw’n argyfwng a bod y person mewn perygl difrifol, mae angen galw’r heddlu ar 999.

Rhaid cadw cofnod clir sydd ond yn cynnwys ffeithiau am yr hyn gafodd ei weld a’i glywed, hyd yn
oed os oedd yr iaith a ddefnyddiwyd yn annymunol.

Dyddiad ac amser y digwyddiad neu’r datgeliad:

Dyddiad ac amser yr adroddiad hwn:

Y person a welodd y digwyddiad neu y gwnaethpwyd y datgeliad iddo.

Enw:

Rhif ffon:

Cyfeiriad e-bost:

Person sy'n cwblhau'r adroddiad hwn (os yn wahanol i'r uchod).

Enw:

Rhif ffén:

Cyfeiriad e-bost:

Plentyn/person ifanc/oedolyn agored i niwed sy'n destun y digwyddiad.

Enw:

Cyfeiriad:

Rhif ffon:

Ysgol:

Enwau pawb a fu’n gysylltiedig a’r digwyddiad, gan gynnwys unrhyw dystion.

Gwybodaeth arall a ganfuwyd am y plentyn sy’n destun y digwyddiad, gan gynnwys rhieni,
brodyr a chwiorydd, gofalwyr:

Beth mae'r plentyn, person ifanc neu oedolyn agored i niwed wedi'i ddweud? Cofnodwch hwn
mor gywir ag y gallwch ei gofio. Defnyddiwch yr union eiriau a ddefnyddiodd y plentyn neu’r
oedolyn agored i niwed:

Cofnodwyd gan

Enw:

Teitl Swydd:

Manylion Cyswllt:

Dyddiad:

Llofnod:

DIOLCH AM LENWI'R FFURFLEN HON.

RHOWCH Y FFURFLEN HON YN AWR I'R PERSON DIOGELU DYNODEDIG NEU'R DIRPRWY,
NEU BENNAETH SHIFFT Y LLYFRGELL.

Cofiwch eich cyfrifoldeb am ddiogelu data. Peidiwch a gadael y wybodaeth hon mewn
lleoliad ansicr na thrafod gydag unrhyw un arall.

DYLID CWBLHAU GWEDDILL Y FFURFLEN HON GAN Y PERSON DIOGELU DYNODEDIG
NEU'R DIRPRWY, NEU BENNAETH SHIFFT Y LLYFRGELL.

ADRODD YN ALLANOL

Ydych chi wedi rhoi gwybod

i'r Gwasanaethau [1 bo [J NADDO
Cymdeithasol am hyn?

Gyda phwy wnaethoch chi
siarad?

Dyddiad ac amser adrodd

Rhif cyfeirnod achos os yw'n
bodoli

Cyngor roddwyd gany
Gwasanaethau Cymdeithasol

Ydy'r heddlu wedi cael
gwybod? [l po [J NADDO

Os do, gyda phwy
wnaethoch chi siarad?

Rhif cyfeirnod achos os yw'n
bodoli

Pa gamau y mae'r heddlu'n
eu cymryd, os o gwbl?

Rhowch fanylion unrhyw
sefydliadau partner eraill yr
ydych wedi rhannu'r
wybodaeth hon & nhw, a'r
rhesymau? Cofiwch gynnwys
enw a manylion cyswllt.

DIOLCH AM LENWI'R FFURFLEN HON. FFEILWCH Y WYBODAETH HON YN DDIOGEL GYDAG
ADRODDIAD O NATUR Y PRYDER A SUT WNAETHOCH CHI WEITHREDU.

Atodiad 5:

Delio a datgeliad, digwyddiad diogelu
neu amheuaeth o gam-drin

Rhaid gweithredu ar unwaith i asesu’r risg i'r plentyn

Ydy'r plentyn mewn perygl?
Oes angen i chi gymryd camau brys i sicrhau eu diogelwch?

Oes Nagoes

\ 4 \ 4
Ffoniwch | Gwrando M cefnogi
999 m 14 adrodd

Creu lle diogel i'r plentyn.

G w ra n d o Derbyn yr hyn y mae'r plentyn yn ei ddweud heb farnu.
Rhoi amser i‘r plentyn rannu, a dangos eich bod yn poeni.
Osgoi yr ysfa i ddyfalu, neidio i gasgliadau neu ddatrys
y broblem eich hun.

c e f n 0 g i Eglura, Disgrifia

Pwysleisio eu bod wedi gwneud y peth iawn trwy ddweud.
m Pwysleisio nad eu bai nhw yw hyn. Mae'n bwysig eu bod yn

clywed ac yn gwybod hynny.
m Dweud y byddwch yn eu cymryd o ddifrif ac y gallant ymddiried ynoch chi.
m Egluro eich bod yn mynd i siarad a rhywun a fydd yn gallu helpu.

] m Cofnodi manylion llawn y datgeliad gan ddefnyddio geiriau'r
Cofnodi enincivn
Defnyddio y Ffurflen Adrodd a Chofnodi Digwyddiad i

m Gofyn cwestiynau er mwyn dysgu mwy: D'wed fwy wrthyf, @

goladu'r holl wybodaeth.

A Rhannu’r wybodaeth gyda’r Person Diogelu Dynodedig neu
r O aelod o'r Tim Diogelu ar unwaith.

Person Diogelu Dynodedig: Dirprwy PDD Pennaeth Shifft LIGC
OWEN LLYWELYN RHODRI MORGAN Ffoniwch yr Ystafell reoli ar 532
owen.llywelyn@llyfrgell.cymru rhodri.morgan@Ilyfrgell.cymru
Symudol: 07596 551596 R LiyFrgell: 01970 632913 LLYFRGELL GENEDLAETHOL CYMRU
Rhif Liyfrgell: 01970 632528 IN|BLY THE NATIONAL LIBRARY OF WALES

